
Uchchishtaganesha Kavacham

ಉಚ್ಛಿಷ್ಟಗಣೇಶಕವಚಮ್ 

ಅಥ ಶ್ರೀಉಚ್ಛಿಷ್ಟಗಣೇಶಕವಚಂ   ಪ್ರಾರಂಭಃ
ದೇವ್ಯುವಾಚ  ॥
ದೇವದೇವಜಗನ್ನಾಥ  ಸೃಷ್ಟಿಸ್ಥಿತಿಲಯಾತ್ಮಕ    ।
ವಿನಾಧ್ಯಾನಂ ವಿನಾಮಂತ್ರಂ  ವಿನಾಹೋಮಂವಿನಾಜಪಮ್ ॥ ೧॥
ಯೇನಸ್ಮರಣಮಾತ್ರೇಣ   ಲಭ್ಯತೇ ಚಾಶುಚಿಂತಿತಮ್ ।
ತದೇವಶ್ರೋತುಮಿಚ್ಛಾಮಿ   ಕಥಯಸ್ವ ಜಗತ್ಪ್ರಭೋ  ॥ ೨॥
ಈಶ್ವರ  ಉವಾಚ ॥
ಶ್ರುಣು ದೇವೀ ಪ್ರವಕ್ಷ್ಯಾಮಿ   ಗುಹ್ಯಾದ್ಗುಹ್ಯತರಂ   ಮಹತ್ ।
ಉಚ್ಛಿಷ್ಟಗಣನಾಥಸ್ಯ   ಕವಚಂಸರ್ವಸಿದ್ಧಿದಮ್  ॥ ೩॥
ಅಲ್ಪಾಯಾಸೈರ್ವಿನಾ ಕಷ್ಟೈರ್ಜಪಮಾತ್ರೇಣ   ಸಿದ್ಧಿದಮ್  ।
ಏಕಾಂತೇನಿರ್ಜನೇಽರಣ್ಯೇ  ಗಹ್ವರೇ  ಚ ರಣಾಂಗಣೇ ॥ ೪॥
ಸಿಂಧುತೀರೇಚಗಂಗಾಯಾಃಕೂಲೇವೃಕ್ಷತಲೇಜಲೇ ।
ಸರ್ವದೇವಾಲಯೇತೀರ್ಥೇ ಲಬ್ಧ್ವಾ  ಸಮ್ಯಗ್ಜಪಂ  ಚರೇತ್ ॥ ೫॥
ಸ್ನಾನಶೌಚಾದಿಕಂ ನಾಸ್ತಿ ನಾಸ್ತಿ ನಿರ್ವಂಧನಂಪ್ರಿಯೇ  ।
ದಾರಿದ್ರ್ಯಾಂತಕರಂ   ಶೀಘ್ರಂ  ಸರ್ವತತ್ತ್ವಂ   ಜನಪ್ರಿಯೇ  ॥ ೬॥
ಸಹಸ್ರಶಪಥಂ ಕೃತ್ವಾ ಯದಿ ಸ್ನೇಹೋಽಸ್ತಿ  ಮಾಂ ಪ್ರತಿ  ।
ನಿಂದಕಾಯಕುಶಿಷ್ಯಾಯ ಖಲಾಯಕುಟಿಲಾಯಚ ॥ ೭॥
ದುಷ್ಟಾಯ ಪರಶಿಷ್ಯಾಯ ಘಾತಕಾಯಶಠಾಯಚ ।
ವಂಚಕಾಯವರಘ್ನಾಯ ಬ್ರಾಹ್ಮಣೀಗಮನಾಯ  ಚ ॥ ೮॥
ಅಶಕ್ತಾಯ ಚಕ್ರೂರಾಯ ಗುರೂದ್ರೋಹರತಾಯ ಚ ।
ನದಾತವ್ಯಂ  ನದಾತವ್ಯಂ  ನದಾತವ್ಯಂ  ಕದಾಚನ ॥ ೯॥
ಗುರೂಭಕ್ತಾಯ ದಾತವ್ಯಂ  ಸಚ್ಛಿಷ್ಯಾಯ  ವಿಶೇಷತಃ ।
ತೇಷಾಂ ಸಿಧ್ಯಂತಿ  ಶೀಘ್ರೇಣ  ಹ್ಯನ್ಯಥಾ   ನಚ ಸಿಧ್ಯತಿ  ॥ ೧೦॥

ಉಚ್ಛಿಷ್ಟಗಣೇಶಕವಚಮ್ 

ಗುರೂಸಂತುಷ್ಟಿಮಾತ್ರೇಣ   ಕಲೌಪ್ರತ್ಯಕ್ಷಸಿದ್ಧಿದಮ್    ।
ದೇಹೋಚ್ಛಿಷ್ಟೈಃ   ಪ್ರಜಪ್ತವ್ಯಂ    ತಥೋಚ್ಛಿಷ್ಟೈರ್ಮಹಾಮನುಃ   ॥ ೧೧॥
ಆಕಾಶೇಚಫಲಂಪ್ರಾಪ್ತಂ  ನಾನ್ಯಥಾ ವಚನಂಮಮ ।
ಏಷಾರಾಜವತೀ ವಿದ್ಯಾ ವಿನಾಪುಣ್ಯಂ  ನ ಲಭ್ಯತೇ  ॥ ೧೨॥
ಅಥವಕ್ಷ್ಯಾಮಿ  ದೇವೇಶಿ ಕವಚಂಮಂತ್ರಪೂರ್ವಕಮ್  ।
ಯೇನವಿಜ್ಞಾತಮಾತ್ರೇಣ  ರಾಜಭೋಗಫಲಪ್ರದಮ್  ॥ ೧೩॥
ಋಷಿರ್ಮೇ ಗಣಕಃಪಾತುಶಿರಸಿ ಚ ನಿರಂತರಮ್ ।
ತ್ರಾಹಿ ಮಾಂದೇವಿಗಾಯತ್ರೀಛಂದೋ ಋಷಿಃ ಸದಾಮುಖೇ ॥ ೧೪॥
ಹೃದಯೇಪಾತುಮಾಂನಿತ್ಯಮುಚ್ಛಿಷ್ಟಗಣದೇವತಾ    ।
ಗುಹ್ಯೇ  ರಕ್ಷತು ತದ್ಬೀಜಂ ಸ್ವಾಹಾ  ಶಕ್ತಿಶ್ಚ  ಪಾದಯೋಃ ॥ ೧೫॥
ಕಾಮಕೀಲಕಸರ್ವಾಂಗೇವಿನಿಯೋಗಶ್ಚ ಸರ್ವದಾ ।
ಪಾರ್ಶ್ವರ್ದ್ವಯೇ  ಸದಾಪಾತುಸ್ವಶಕ್ತಿಂ   ಗಣನಾಯಕಃ ॥ ೧೬॥
ಶಿಖಾಯಾಂಪಾತುತದ್ಬೀಜಂ ಭ್ರೂಮಧ್ಯೇ   ತಾರಬೀಜಕಮ್ ।
ಹಸ್ತಿವಕ್ತ್ರಶ್ಚ   ಶಿರಸೀಲಂಬೋದರೋ ಲಲಾಟಕೇ ॥ ೧೭॥
ಉಚ್ಛಿಷ್ಟೋ   ನೇತ್ರಯೋಃ ಪಾತು ಕರ್ಣೌಪಾತುಮಹಾತ್ಮನೇ  ।
ಪಾಶಾಂಕುಶಮಹಾಬೀಜಂನಾಸಿಕಾಯಾಂಚ ರಕ್ಷತು ॥ ೧೮॥
ಭೂತೀಶ್ವರಃ  ಪರಃಪಾತುಆಸ್ಯಂ  ಜಿಹ್ವಾಂ  ಸ್ವಯಂವಪುಃ  ।
ತದ್ಬೀಜಂ ಪಾತುಮಾಂನಿತ್ಯಂ  ಗ್ರೀವಾಯಾಂ ಕಂಠದೇಶಕೇ ॥ ೧೯॥
ಗಂಬೀಜಂಚತಥಾರಕ್ಷೇತ್ತಥಾ   ತ್ವಗ್ರೇ   ಚಪೃಷ್ಠಕೇ  ।
ಸರ್ವಕಾಮಶ್ಚ ಹೃತ್ಪಾತು ಪಾತುಮಾಂಚ ಕರದ್ವಯೇ  ॥ ೨೦॥
ಉಚ್ಛಿಷ್ಟಾಯ  ಚಹೃದಯೇವಹ್ನಿಬೀಜಂ  ತಥೋದರೇ ।
ಮಾಯಾಬೀಜಂತಥಾಕಟ್ಯಾಂ ದ್ವಾವೂರೂ ಸಿದ್ಧಿದಾಯಕಃ  ॥ ೨೧॥
ಜಂಘಾಯಾಂಗಣನಾಥಶ್ಚ ಪಾದೌಪಾತುವಿನಾಯಕಃ ।
ಶಿರಸಃಪಾದಪರ್ಯಂತಮುಚ್ಛಿಷ್ಟಗಣನಾಯಕಃ   ॥ ೨೨॥
ಆಪಾದಮಸ್ತಕಾಂತಂ ಚಉಮಾಪುತ್ರಶ್ಚ  ಪಾತುಮಾಮ್ ।
ದಿಶೋಽಷ್ಟೌ ಚ ತಥಾಕಾಶೇಪಾತಾಲೇವಿದಿಶಾಷ್ಟಕೇ  ॥ ೨೩॥
ಅಹರ್ನಿಶಂಚಮಾಂಪಾತುಮದಚಂಚಲಲೋಚನಃ ।

ಜಲೇಽನಲೇಚಸಂಗ್ರಾಮೇ ದುಷ್ಟಕಾರಾಗೃಹೇ ವನೇ ॥ ೨೪॥
ರಾಜದ್ವಾರೇ ಘೋರಪಥೇಪಾತುಮಾಂ ಗಣನಾಯಕಃ ।
ಇದಂತುಕವಚಂಗುಹ್ಯಂ ಮಮವಕ್ತ್ರಾದ್ವಿನಿರ್ಗತಮ್   ॥ ೨೫॥
ತ್ರೈಲೌಕ್ಯೇ   ಸತತಂಪಾತುದ್ವಿಭುಜಶ್ಚ  ಚತುರ್ಭುಜಃ ।
ಬಾಹ್ಯಮಭ್ಯಂತರಂ  ಪಾತುಸಿದ್ಧಿಬುದ್ಧಿರ್ವಿನಾಯಕಃ   ॥ ೨೬॥
ಸರ್ವಸಿದ್ಧಿಪ್ರದಂ  ದೇವಿ ಕವಚಮೃದ್ಧಿಸಿದ್ಧಿದಮ್   ।
ಏಕಾಂತೇಪ್ರಜಪೇನ್ಮಂತ್ರಂ    ಕವಚಂಯುಕ್ತಿಸಂಯುತಮ್  ॥ ೨೭॥
ಇದಂರಹಸ್ಯಂ  ಕವಚಮುಚ್ಛಿಷ್ಟಗಣನಾಯಕಮ್   ।
ಸರ್ವವರ್ಮಸುದೇವೇಶಿ ಇದಂಕವಚನಾಯಕಮ್ ॥ ೨೮॥
ಏತತ್ಕವಚಮಾಹಾತ್ಮ್ಯಂ    ವರ್ಣಿತುಂನೈವ ಶಕ್ಯತೇ  ।
ಧರ್ಮಾರ್ಥಕಾಮಮೋಕ್ಷಂಚನಾನಾಫಲಪ್ರದಂ ನೃಣಾಮ್ ॥ ೨೯॥
ಶಿವಪುತ್ರಃ  ಸದಾಪಾತುಪಾತುಮಾಂಸುರಾರ್ಚಿತಃ ।
ಗಜಾನನಃಸದಾಪಾತುಗಣರಾಜಶ್ಚ ಪಾತುಮಾಮ್ ॥ ೩೦॥
ಸದಾಶಕ್ತಿರತಃ ಪಾತುಪಾತುಮಾಂಕಾಮವಿಹ್ವಲಃ  ।
ಸರ್ವಾಭರಣಭೂಷಾಢಯಃಪಾತುಮಾಂಸಿಂದೂರಾರ್ಚಿತಃ ॥ ೩೧॥
ಪಂಚಮೋದಕರಃಪಾತುಪಾತುಮಾಂಪಾರ್ವತೀಸುತಃ ।
ಪಾಶಾಂಕುಶಧರಃಪಾತುಪಾತುಮಾಂಚಧನೇಶ್ವರಃ  ॥ ೩೨॥
ಗದಾಧರಃ ಸದಾಪಾತುಪಾತುಮಾಂಕಾಮಮೋಹಿತಃ ।
ನಗ್ನನಾರೀರತಃ ಪಾತುಪಾತುಮಾಂಚ ಗಣೇಶ್ವರಃ  ॥ ೩೩॥
ಅಕ್ಷಯಂವರದಃಪಾತುಶಕ್ತಿಯುಕ್ತಿಃ   ಸದಾಽವತು ।
ಭಾಲಚಂದ್ರಃ  ಸದಾಪಾತುನಾನಾರತ್ನವಿಭೂಷಿತಃ  ॥ ೩೪॥
ಉಚ್ಛಿಷ್ಟಗಣನಾಥಶ್ಚ   ಮದಾಘೂರ್ಣಿತಲೋಚನಃ ।
ನಾರೀಯೋನಿರಸಾಸ್ವಾದಃ ಪಾತುಮಾಂ ಗಜಕರ್ಣಕಃ ॥ ೩೫॥
ಪ್ರಸನ್ನವದನಃ  ಪಾತುಪಾತುಮಾಂಭಗವಲ್ಲಭಃ  ।
ಜಟಾಧರಃ ಸದಾಪಾತುಪಾತುಮಾಂಚ ಕಿರೀಟಿಕಃ ॥ ೩೬॥
ಪದ್ಮಾಸನಾಸ್ಥಿತಃ  ಪಾತುರಕ್ತವರ್ಣಶ್ಚ  ಪಾತುಮಾಮ್ ।
ನಗ್ನಸಾಮಮದೋನ್ಮತ್ತಃ    ಪಾತುಮಾಂ ಗಣದೈವತಃ ॥ ೩೭॥
ವಾಮಾಂಗೇಸುಂದರೀಯುಕ್ತಃ ಪಾತುಮಾಂಮನ್ಮಥಪ್ರಭುಃ   ।

ಕ್ಷೇತ್ರಪಃ   ಪಿಶಿತಂಪಾತುಪಾತುಮಾಂಶ್ರುತಿಪಾಠಕಃ  ॥ ೩೮॥
ಭೂಷಣಾಢ್ಯಸ್ತು  ಮಾಂಪಾತುನಾನಾಭೋಗಸಮನ್ವಿತಃ  ।
ಸ್ಮಿತಾನನಃ  ಸದಾಪಾತುಶ್ರೀಗಣೇಶಕುಲಾನ್ವಿತಃ   ॥ ೩೯॥
ಶ್ರೀರಕ್ತಚಂದನಮಯಃ  ಸುಲಕ್ಷಣಗಣೇಶ್ವರಃ  ।
ಶ್ವೇತಾರ್ಕಗಣನಾಥಶ್ಚ  ಹರಿದ್ರಾಗಣನಾಯಕಃ  ॥ ೪೦॥
ಪಾರಭದ್ರಗಣೇಶಶ್ಚ  ಪಾತು ಸಪ್ತಗಣೇಶ್ವರಃ   ।
ಪ್ರವಾಲಕಗಣಾಧ್ಯಕ್ಷೋ    ಗಜದಂತೋ ಗಣೇಶ್ವರಃ  ॥ ೪೧॥
ಹರಬೀಜಗಣೇಶಶ್ಚ ಭದ್ರಾಕ್ಷಗಣನಾಯಕಃ  ।
ದಿವ್ಯೌಷಧಿಸಮುದ್ಭೂತೋ   ಗಣೇಶಾಶ್ಚಿಂತಿತಪ್ರದಃ   ॥ ೪೨॥
ಲವಣಸ್ಯ ಗಣಾಧ್ಯಕ್ಷೋ  ಮೃತ್ತಿಕಾಗಣನಾಯಕಃ  ।
ತಂಡುಲಾಕ್ಷಗಣಾಧ್ಯಕ್ಷೋ  ಗೋಮಯಶ್ಚ ಗಣೇಶ್ಚರಃ  ॥ ೪೩॥
ಸ್ಫಟಿಕಾಕ್ಷಗಣಾಧ್ಯಕ್ಷೋ    ರುದ್ರಾಕ್ಷಗಣದೈವತಃ  ।
ನವರತ್ನಗಣೇಶಶ್ಚ  ಆದಿದೇವೋ ಗಣೇಶ್ವರಃ  ॥ ೪೪॥
ಪಂಚಾನನಶ್ಚತುರ್ವಕ್ತ್ರಃ   ಷಡಾನನಗಣೇಶ್ವರಃ  ।
ಮಯೂರವಾಹನಃಪಾತುಪಾತುಮಾಂಮೂಷಕಾಸನಃ ॥ ೪೫॥
ಪಾತುಮಾಂದೇವದೇವೇಶಃಪಾತುಮಾಮೃಷಿಪೂಜಿತಃ ।
ಪಾತುಮಾಂಸರ್ವದಾದೇವೋದೇವದಾನವಪೂಜಿತಃ ॥ ೪೬॥
ತ್ರೈಲೋಕ್ಯಪೂಜಿತೋ  ದೇವಃಪಾತುಮಾಂಚವಿಭುಃ ಪ್ರಭುಃ  ।
ರಂಗಸ್ಥಂ  ಚ ಸದಾಪಾತುಸಾಗರಸ್ಥಂ  ಸದಾಽವತು ॥ ೪೭॥
ಭೂಮಿಸ್ಥಂ  ಚ ಸದಾಪಾತುಪಾತಲಸ್ಥಂ  ಚಪಾತುಮಾಮ್ ।
ಅಂತರಿಕ್ಷೇ  ಸದಾಪಾತುಆಕಾಶಸ್ಥಂ  ಸದಾಽವತು ॥ ೪೮॥
ಚತುಷ್ಪಥೇ  ಸದಾಪಾತುತ್ರಿಪಥಸ್ಥಂ   ಚಪಾತುಮಾಮ್ ।
ಬಿಲ್ವಸ್ಥಂ   ಚ ವನಸ್ಥಂ  ಚಪಾತುಮಾಂಸರ್ವತಸ್ತನಮ್  ॥ ೪೯॥
ರಾಜದ್ವಾರಸ್ಥಿತಂ  ಪಾತುಪಾತುಮಾಂಶೀಘ್ರಸಿದ್ಧಿದಃ   ।
ಭವಾನೀಪೂಜಿತಃಪಾತುಬ್ರಹ್ಮಾವಿಷ್ಣುಶಿವಾರ್ಚಿತಃ    ॥ ೫೦॥
ಇದಂತುಕವಚಂದೇವಿಪಠನಾತ್ಸರ್ವಸಿದ್ಧಿದಮ್   ।
ಉಚ್ಛಿಷ್ಟಗಣನಾಥಸ್ಯ   ಸಮಂತ್ರಂ  ಕವಚಂಪರಮ್ ॥ ೫೧॥

ಸ್ಮರಣಾದ್ಭೂಪತಿತ್ವಂ    ಚ ಲಭತೇಸಾಂಗತಾಂಧ್ರೂವಮ್  । ಸ್ಮರಣಾದ್ಭೂಭುಜತ್ವಂ  
ವಾಚಃಸಿದ್ಧಿಕರಂ  ಶೀಘ್ರಂ  ಪರಸೈನ್ಯವಿದಾರಣಮ್  ॥ ೫೨॥
ಪ್ರಾತರ್ಮಧ್ಯಾಹ್ನಸಾಯಾಹ್ನೇ     ದಿವಾರಾತ್ರೌ ಪಠೇನ್ನರಃ  ।
ಚತುರ್ಥ್ಯಾಂ  ದಿವಸೇರಾತ್ರೌ ಪೂಜನೇಮಾನದಾಯಕಮ್ ॥ ೫೩॥
ಸರ್ವಸೌಭಾಗ್ಯದಂ  ಶೀಘ್ರಂ ದಾರಿದ್ರ್ಯಾರ್ಣವಘಾತಕಮ್   ।
ಸುದಾರಸುಪ್ರಜಾಸೌಖ್ಯಂ   ಸರ್ವಸಿದ್ಧಿಕರಂ ನೃಣಾಮ್ ॥ ೫೪॥
ಜಲೇಽಥವಾಽನಲೇಽರಣ್ಯೇ  ಸಿಂಧುತೀರೇ ಸರಿತ್ತಟೇ  ।
ಸ್ಮಶಾನೇ ದೂರದೇಶೇಚ ರಣೇಪರ್ವತಗಹ್ವರೇ  ॥ ೫೫॥
ರಾಜದ್ವಾರೇ  ಭಯೇಘೋರೇನಿರ್ಭಯೋಜಾಯತೇಧ್ರುವಮ್  ।
ಸಾಗರೇಚಮಹಾಶೀತೇದುರ್ಭಿಕ್ಷೇ  ದುಷ್ಟಸಂಕಟೇ  ॥ ೫೬॥
ಭೂತಪ್ರೇತಪಿಶಾಚಾದಿಯಕ್ಷರಾಕ್ಷಸಜೇ ಭಯೇ ।
ರಾಕ್ಷಸೀಯಕ್ಷಿಣೀಕ್ರೂರಾಶಾಕಿನೀಡಾಕೀನೀಗಣಾಃ   ॥ ೫೭॥
ರಾಜಮೃತ್ಯುಹರಂ ದೇವಿ ಕವಚಂಕಾಮಧೇನುವತ್ ।
ಅನಂತಫಲದಂದೇವಿಸತಿಮೋಕ್ಷಂಚಪಾರ್ವತಿ ॥ ೫೮॥
ಕವಚೇನವಿನಾಮಂತ್ರಂ ಯೋ ಜಪೇದ್ಗಣನಾಯಕಮ್  ।
ಇಹ ಜನ್ಮಾನಿ ಪಾಪಿಷ್ಠೋ  ಜನ್ಮಾಂತೇ ಮೂಷಕೋ ಭವೇತ್ ॥ ೫೯॥
ಇತಿ ಪರಮರಹಸ್ಯಂ ದೇವದೇವಾರ್ಚನಂಚ
ಕವಚಪರಮದಿವ್ಯಂ ಪಾರ್ವತೀ ಪುತ್ರರೂಪಮ್  ।

ಪಠತಿ ಪರಮಭೋಗೈಶ್ವರ್ಯಮೋಕ್ಷಪ್ರದಂ  ಚ
ಲಭತಿ ಸಕಲಸೌಖ್ಯಂ  ಶಕ್ತಿಪುತ್ರಪ್ರಸಾದಾತ್    ॥ ೬೦॥
var

(ಇತಿ ಪರಮರಹಸ್ಯಂದೇವದೇವಾರ್ಚಿತಸ್ಯ  -
ಕವಚಮುದಿತಮೇತತ್ಪಾರ್ವತೀಶೇನ ದೇವ್ಯೈ

ಪಠತಿ ಸ ಲಭ್ಯತೇ ವೈಭಕ್ತಿತೋ  ಭಕ್ತವರ್ಯಃ
ಪ್ರಚುರಸಕಲಸೌಖ್ಯಂ   ಶಕ್ತಿಪುತ್ರಪ್ರಸಾದಾತ್    ॥)

॥ ಇತಿ ಶ್ರೀರುದ್ರಯಾಮಲತಂತ್ರೇ    ಉಮಾಮಹೇಶ್ವರಸಂವಾದೇ
ಶ್ರೀಮದುಚ್ಛಿಷ್ಟಗಣೇಶಕವಚಂ   ಸಮಾಪ್ತಮ್  ॥

Encoded and proofread by Duttaprasad Sharma duttaprasadsharma at gmail.com

uchChiShTagaNeshakavacham.pdf 5



ಉಚ್ಛಿಷ್ಟಗಣೇಶಕವಚಮ್ 

and Gopal Upadhyay gopal.j.upadhyay at gmail.com, NA

Uchchishtaganesha Kavacham

pdf was typeset on August 22, 2020

Please send corrections to sanskrit@cheerful.com

6 sanskritdocuments.org


	Document Information
	Document Text
	Document Credits

